
	№ 01/9-2/26675-2024

	Ձեր 09.12.2024թ. N 01/24966-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1022 ծրագրի 11002. Պետական աջակցություն Հայաստանի Հանրապետության գյուղատնտեսական ծրագրերի իրականացմանը, 12015. Կոնյակի սպիրտի արտահանման աջակցության ծրագրի շրջանակներում տրամադրվող աջակցություն, 1059 ծրագրի 11010. ՀՀ-ում գարնանացան մշակաբույսերի և բազմամյա խոտաբույսերի ցանքատարածությունների մոնիթորինգի իրականացմանն աջակցություն, 12003. ՀՀ-ում գարնանացան մշակաբույսերի և բազմամյա խոտաբույսերի մշակության հիմնական աշխատանքների համար կատարված ծախսերի մասնակի փոխհատուցման տրամադրում միջոցառումներին վերաբաշխում կատարելու միջոցով հատկացնել 161.7 մլն դրամ վերջիններիս շրջանակներում առաջացած պարտավորությունների կատարումն ապահովելու նպատակով, հայտնում ենք հետևյալը.
1. Նախագծի հիմնավորման համաձայն «1022-11002 Պետական աջակցություն Հայաստանի Հանրապետության գյուղատնտեսական ծրագրերի իրականացմանը» միջոցառման (այսուհետ՝ Միջոցառում) գծով պահանջվող գումարն (35.8 մլն դրամ) անհրաժեշտ է «Գյուղատնտեսական ծառայությունների կենտրոն» ՊՈԱԿ-ի (այսուհետ՝ ՊՈԱԿ) աշխատակիցների նոյեմբեր-դեկտեմբեր ամիսների աշխատավարձի և դրան հավասարեցված վճարների վճարման համար։ Ընդ որում ներկայացվել է, որ ՊՈԱԿ-ը իրեն վերապահված գործառույթների շրջանակներում իրականացնում է «Գյուղատնտեսական կենդանիների պատվաստում», «Հայաստանի Հանրապետությունում խոշոր եղջերավոր կենդանիների համարակալում և հաշվառում», «Բուսասանիտարիայի ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» պետական պատվերի ծրագրերը, ինչպես նաև պետական աջակցության ծրագրերի մոնիթորինգ և տեղազննություն։ 
Այս կապակցութամբ հարկ է նշել, որ վերը թվարկված երեք միջոցառումների շրջանակներում իրականացվող աշխատանքների վարձատրության համար անհրաժեշտ գումարներըը ներառված են այդ միջոցառումների գծով պետական բյուջեով նախատեսված միջոցների շրջանակներում: Ինչ վերաբերվում է պետական աջակցության ծրագրերի մոնիթորինգի և տեղազննության գործառույթների կատարումն ապահովելու նպատակով ՊՈԱԿ-ի համապատասխան հաստիքների աշխատավարձին, ապա հարկ է նշել, որ վերջիններիս աշխատավարձի համար պահանջվող միջոցներն ապահովելու նպատակով, Ֆինանսատնտեսական նախարարական կոմիտեի 26.09.2022թ. նիստի նիստի N ԿԱ/280-2022 արձանագրության (այսուհետ՝ Արձանագրություն) 4-րդ կետի 2-րդ ենթակետով առաջարկվել էր Էկոնոմիկայի նախարարության (այսուհետ՝ Նախարարություն) աշխատավարձի ֆոնդը համապատասխանաբար կրճատել՝ ուղղելով ՊՈԱԿ-ի աշխատավարձի ֆոնդին: Այս պարագայում Նախագծով ներկայացված վերաբաշխումը չի ենթադրում Նախարարության աշխատավարձի ֆոնդի կրճատում:
Հաշվի առնելով Արձանագրությամբ ձևակերպված առաջարկությունը հարկ է նշել նաև, որ Նախարարության աշխատավարձի ֆոնդը ՀՀ 2024թ. պետական բյուջեով նախատեսվել է պետական կառավարման համակարգի մարմիններում աշխատանքի վարձատրության ընդհանուր մոտեցմանը համապատասխան, հիմք ընդունելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի դրույթներն և ՀՀ կառավարության 2014 թվականի հուլիսի 3-ի «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» N 737-Ն որոշման պահանջները, համաձայն որոնց աշխատավարձի ֆոնդում ներառվել են ինչպես աշխատողներին վճարվող հիմնական աշխատավարձերը, հավելումներն ու հավելավճարները, այնպես էլ պարգևատրման և դրամական խրախուսման համար օրենսդրությամբ նախատեսված միջոցները:
Բացի վերը նշվածից ՀՀ վարչապետ Նիկոլ Փաշինյանի մոտ 22.09.2021թ. կայացած՝ ՀՀ 2022թ. պետական բյուջեի նախագծում ՀՀ վարչապետի աշխատակազմի չափաքանակների շրջանակների մասին խորհրդակցության Վ/93-2021թ արձանագրությամբ (6-րդ կետի 2-րդ ենթակետ) ՀՀ ֆինանսների նախարարին հանձնարարվել է Նախարարության կրճատված հաստիքների գծով տնտեսված միջոցներն ուղղել պարգևատրման ֆոնդին: Այդ կապակցությամբ ՀՀ վարչապետի 12.04.2021թ. N 372-Ա որոշմամբ Նախարարության թվով 69 հաստիքների կրճատմամբ (ՀՀ վարչապետի 18.03.2022թ. N283-Լ որոշմամբ Նախարարության Գյուղատնտեսական խորհրդատվության, նորարարությունների և մոնիթորինգի վարչությունը վերանվանվել է Գյուղատնտեսական խորհրդատվության և նորարարությունների վարչության, որի արդյունքում հանվել է մոնիթորինգի գործառույթը և ՀՀ կառավարության 17.11.2022թ. N 1750-Ն որոշմամբ վերապահվել է ՊՈԱԿ-ին) տնտեսված միջոցներն ուղղվել են Նախարարության պարգևատրման ֆոնդին, որի արդյունքում ՀՀ 2024թ. պետական բյուջեով Նախարարության պահպանման ծախսերում ընդգրկված - Այլ վարձատրություններ հոդվածով նախատեսվել է 167,058.3 հազ. դրամ:
Ելնելով վերոգրյալից առաջարկում ենք Նախագիծը լրամշակել և պետական աջակցության ծրագրերի մոնիթորինգի և տեղազննության գործառույթների կատարումն ապահովելող ՊՈԱԿ-ի համապատասխան հաստիքների աշխատավարձի ֆինանսավորման նպատակով վերաբաշխումը ներկայացնել Նախարարության պահպանման ծախսերից, մասնավորապես -Այլ վարձատրություններ հոդվածից վերաբաշխում կատարելու տարբերակով:





2. ՀՀ կառավարության 29.12.2023թ. N 2323-Ն որոշման 12-րդ հավելվածի 5-րդ կետով սահմանված է, որ գլխավոր կարգադրիչները բյուջեի կատարման ընթացքում 2024թ. պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել։ Այս կապակցությամբ բացահայտման կարիք ունի ՀՀ կառավարության 21.11.2024թ. 1819-Ն որոշմամբ 1187-12020. Մեղվաբուծության զարգացման փորձնական ծրագրի իրականացման համար պետական աջակցություն միջոցառմանը վերաբաշխման միջոցով հատկացված 12.0 մլն դրամից շուրջ 20 օր հետո Նախագծով առաջարկվող 10.0 մլն դրամ վերաբաշխման հանգամանքը: 1187-12020 «Մեղվաբուծության զարգացման փորձնական» ծրագրի շրջանակներում ստացված հայտերի համաձայն նախատեսվել էր փոխհատուցել 12,000․00, սակայն հաստատվել է մեկ հայտ /արդյունքային ցուցանիշ՝ 50 մեղվափեթակ՝ մեղվաընտանիքով/, որի արդյունքում մինչև 2024 թվականի ավարտը կփոխհատուցվի 2,000․00, իսկ մնացած ֆինանսական միջոցների փոխհատուցումը կիրականացվի 2025 թվականին։ 
Միաժամանակ խմբագրական առումով հայտնում ենք.
· Նախագծով ներկայացված նվազեցումները հնարավոր չէ կատարել, դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումները չկատարելու պատճառով,
· Նախագծի 1-ին կետում անհրաժեշտ է հղում կատարել նաև ՀՀ կառավարության 28.12.2023թ. N 2323-Ն որոշման N 10 հավելվածին,
· N 3 հավելվածում անհրաժեշտ է ներկայացնել նաև 1187-12018 Ոչխարաբուծության և այծաբուծության զարգացման ծրագրին աջակցություն միջոցառման գծով կատարվող նվազեցումը,
· 	N 6 հավելվածում 39294200 ԳՄԱ կոդի հերթական համարը նշել «/2», «Չափի միավորը» սյունակում նշել «հատ», «Միավորի գինը» սյունակում՝ «5,000,000.0», իսկ «Քանակը» սյունակում՝ «-2»:
	




































































Ընդունվել է: Նախագիծը լրամշակվել է: 1022-11002 միջոցառման համար անհրաժեշտ գումարը նախատեսվում է հատկացնել 1058-11001  Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ միջոցառմանը հատկացված տնտեսված միջոցներից:
Ընդունվել է ի գիտություն: Տրվել է պարզաբանում:














Ընդունվել է: Նախագիծը խմբագրվել է:













	ՀՀ ֆինանսների նախարարություն
	18.12.2024

	
	№ 01/9-2/27179-2024

	Ձեր 09.12.2024թ. N 01/24966-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ և դիտողություններ առկա չեն:
	



